Die Merk van identifiseering 

[Die 2007 artikel herskryf, hersien en weer vrygestel Maart 11, 2014] 

Ons identifiseer ons ware oortuigings deur ons aksies.   Wat is dit wat ons afsonder aan die Elohiem (God) van die Skrifte?.  Wat is die éen groot teken van identifiseering met Hom en Sy ewige Verbond? Wat was die ewige merk van identifiseering van die Joodse Messias en Sy Apostels en hulle volgelinge?  So gruwelik was hierdie “merk” van identifiseering dat die Romeinse Keiser, Konstantyn, in 325CE met die skepping van sy Rooms-Katolieke godsdiens, letterlik ‘n wet, strafbaar met die dood ingestel het, sou iemand die teken van identifiseering van Yahuwah, die Elohiem van Israel, aanneem en onderhou.  Die Katolieke priesters en hiërargie het fyn dopgehou wie dit onderhou en wie nie.  Hoekom was hierdie teken van identifiseering met Yahuwah, die Elohiem van Abraham, Isak en Jakob (Exodus 3:14-15) so afstootlik vir hierdie heidense son-god aanbidder, Konstantyn, en sy volgelinge?
Konstantyn het die “teken van die kruis” vir dié in sy son-god geloof -deur die Grieke “Christendom” genoem, geskep, en enige persoon wat nie voldoen het aan sy geloof nie, is dood gemaak.  Die simbool van die volgelinge van die Messias was die menorah. 

Aan die einde van die vierde eeu, het die Rooms-Katolieke hiërargie gedink hulle het die laaste van die “ketters” doodgemaak.  Maar teen die 13e eeu, na vele “inkwisisie”, het kerk leiers vertel hoe die ketters nog bestaan, en dat hulle ‘n kopie in Hebreeus het van die Evangelie van Matteus.  Hierdie ketters van die kerk was maklik geïdentifiseer deur: 

1) Hulle geloof in die dood en opstanding van die Torah onderhoudende Joodse Messias, Yahushua, Seun van Yahuwah vir hulle ewige redding.
2) Hulle het die Torah onderhou (Lering en instruksies van Yahuwah in die Tenach – verkeerd vertaal as “Ou Testament”) Hierdie volgelinge van “Die Weg” of die volgelinge van die “Nasarener”, die naam waaraan hulle bekend gestaan het, het geweier om te buig voor die oppergesag van Rome of Griekeland oor hulle.  Hulle het net aan die Joodse Messias en die lering van Sy Vader gehoorsaamheid getoon – die Elohiem van Abraham, Isak en Jakob. (Handelinge 24:5, 15-16)

Gedurende die Inkwisisie, in verskeie dele van die Katolieke wêreld, is dié wat nie Katolieke was nie, fyn dopgehou, so ook die Jode.   As hulle gesien word waar hulle die afgesonderde teken van identifiseering met Yahuwah onderhou, is hulle deur die oewerstes van die Katolieke Kerk ondervra en gemartel om hulle te oortuig om tot die Katolieke Kerk se geloof te bekeer.  As hulle nie wou bekeer nie, is hulle dood gemaak.    

Die “Inkwisisie” in Spanje het 300 jaar geduur.  Van die Jode van Spanje het gevlug na wat bekend is as Mexiko, Sentrale en Suid Amerika.  
Toe die kerk uitvind waarheen hulle gevlug het, is 300 jaar se inkwisisie, marteling, moord en gruweldade na die “Nuwe Wêreld” gebring deur Fransiskaanse monnike en Jesuïete priesters – en het uitgebrei tot in Suidwes Amerika.  Die “Inkwisisie” is nog steeds in werking; en die Inkwisisie lêers is nog nie gesluit nie.  Vandag gaan die inkwisisie voort onder die beheer van die Jesuïete Orde van die Vatikaan, wat nog steeds dié wat nie onder die beheer van die Rooms- Katolieke kerk wil in kom nie, agtervolg om hulle dood te maak.

Die Inkwisisie lêers is onder die bewaaking van die heidige Pous– wat hulle nog sy hele kerk lewe bewaar het.

Wat het sulke haat, wat tot vandag toe nog bestaan by die Jesuïete, – (gestig en beheer deur die Illuminati/Messelaar/CFR wêreld heersers, wie se god openlik verkondig word as Lusifer), veroorsaak teen hierdie mense wat geen kwaad teen enigiemand gedoen het nie?  
Lusifer se haat woed steeds teen Yahuwah en Sy afgesonderde lering van die Koninkryk van die hemel.  Protestantisme, wat baie goed gedoen het, het nie die fondasie van misleiding teenoor die Persoon van Yahushua, en die verbond van Yahuwah verweider nie.  Dit was Lusifer in die Tuin van Eden wat vir Eva oortuig het om van sy boom te eet, en om die boom van die lewe te “versaak”, wat die Torah van Yahuwah is.  

Ek was ‘n voormalige Christen predeker, en ek verkondig: Sy Torah is lewe op sy heel beste, vrede op sy hoogste, en vreugde op die volste vlak! 
Psalm 19:7-11: “Die Torah van Yahuwah is volmaak: dit verkwik die siel; die getuienis van Yahuwah is gewis: dit gee wysheid aan die eenvoudige.  Die bevele van Yahuwah is reg:  hulle verbly die hart; die gebod van Yahuwah is suiwer:  dit verlig die oë.  Die vrees van Yahuwah is rein:  dit bestaan tot in ewigheid; die verordeninge van Yahuwah is waarheid – tesame is hulle regverdig.  Hulle is begeerliker as goud, ja, as baie fyn goud; en soeter as heuning en heuningstroop. Ook word u kneg daardeur gewaarsku; in die onderhouding daarvan is groot loon. Psalm 119:160, 165, en 142: “Die hele inhoud van U Woord is waarheid, en al U regverdige verordeninge is tot in EWIGHEID.”  Die wat U Torah liefhet, het groot vrede, en vir hulle is daar geen struikelblokke nie.” “U Torah is waarheid.”  

Net Lusifer (Lusifer is Satan vermom as ‘n engel van die lig.  Lusifer beteken die verligte een, die een wat skyn, die lig-draer), kon soveel haat vir die Torah en vir Yahuwah hou, wat hom uit die hemel gegooi het en hom tot die vuurpoel veroordeel het tot in ewigheid.  Sy groot wraak is teen dié wat Yahuwah liefhet (EK IS die ewige bestaande Een wat asem het), en wie Sy seun, Yahushua (EK IS Verlossing), ook liefhet.    

Daar is geen hoër kultuur of leefstyl op aarde, as die bewaring en onderhouding van die Skriftelike Torah van Yahuwah en die vrede van ons redding deur Messias Yahushua wat gesterf het vir Sy mense en opgestaan het sodat ons die ewige lewe kan hê, nie.  Hierdie het niks te doen met Joodse tradisies nie – hierdie het net te doen met die rein, ongerepte Woord van Yahuwah Homself.  Judaisme is ‘n mens-gemaakte godsdiens wat ‘n vreeslike vashou het op Yahuwah se mense.  Die Messias het dit beveg toe Hy hier op aarde was.  Die Woord van Yahuwah lei tot lewe, nie slawerny nie.    
“Kom na my toe, almal wat vermoeid en belas is, en Ek sal julle rus gee.  Neem my juk op julle en leer van My want Ek is sagmoedig en nederig van hart, en julle sal rus vind vir julle siele; want my juk is sag en my las is lig.” (Matteus 11:28-30)
Dit is die eise van Lusifer se Grieks/Roomse kultuur wat slawerny is en vol van bekommernis en hartseer is! 

Yahushua se Koninkryk kom – ‘n aardse Koninkryk vir 1,000 jaar.  Daarna bring die Vader Sy Stad – die Nuwe Jerusalem – aarde toe en heers oor hierdie aarde vir ewig en ewig. (Openbaring 19-22)

Ingang tot Sy Koninkryk kom deur sy Verbond, deur die bloed van Messias, te onderhou.   

Die diere offers was bygelas NA Sy Torah by die Berg Sinai gegee is, omdat die mense nie ophou sonde pleeg het nie.  Hulle is in die heidense praktyke van Egipte gedompel en het nie hierdie Elohiem van hulle voorvaders geken nie.  Daarom het hulle aangehou om die weë van Egipte te kies – om die gode van Egipte aan te hang – en die Torah van Yahuwah te breek.    
I Johannes 3:4: “…sonde is wetteloosheid.” 

Individuele oordeel sal gebaseer word op gehoorsaamheid aan bekende waarheid.  Die Hebreeuse begrip van geloof is dié:  As jy iets glo, bewys dit dan met jou dade -- “Geloof sonder werke is dood” --Jakobus 2:26.
Daarom die korrekte vertaling van Johannes 3:36: “Hy wat  glo in die Seun besit die ewige lewe, maar hy wat die Seun ongehoorsaam is, sal die lewe nie sien nie, maar die toorn van Elohiem bly op hom.” 

Johannes 14:15 & 15:14: “AS julle my liefhet, bewaar My gebooie.”  “Julle is my vriende, AS julle alles doen wat Ek julle beveel.” 

Die gebooie van die Seun is die gebooie van Sy Vader.  Hy het nie gekom, om ‘n nuwe godsdiens te begin nie.  Die Apostels het ook nie ‘n nuwe godsdiens begin nie – die Grieke het, en Rome het dit ingestel as wet.  Die Vader het nie die geloof van Rabbiniese Judaisme begin nie, Rabbi Akiva het, in die tweede eeu (omgeveer 133 CE). 

Die mens begin gelowe and stel reëls vir dié in hulle godsdiens.  Die Roomse Kerk erken openlik dat hulle tradisies oor die Skrifte heers.  Die Messias se woorde: Markus 7:6-9; Kollosense 2:8!  

Vandag verenig die wêreld godsdienste met die Vatikaan in ‘n vervalste vereeniging wat betrekking het tot hierdie “laaste dae”.   Die Romeinse godsdiens van Konstantyn poog om die wêreld te regeer, soos die Keisers op ‘n stadium geregeer het.  Geskiedkundiges vertel ons dat die Romeinse ryk nooit gesterf het nie, die krag van die Keisers is bloot aan die Pouse oorhandig.   Konstantyn het al die gode van die Romeinse Panteon geneem en verminder tot die Griekse Iesous. Die uitgesproke doelwit van die Jesuïte Orde is om een van hulle eie op die Tempelberg te sit om wêreldgodsdiens te regeer. Nou het ons die eerste Jesuïte priester ooit – Pous Francis I, wat ook die “wêreld se pous” genoem word.  
“Daar is die Lam van Elohiem wat die sonde van die wêreld wegneem,” het Johannes verkondig (Johannes 1:29) – wat Eksodus 12 vervul! Hy het die seremoniële wette vervul van die diere offers wat ingestel is na die Torah gegee is, asgevolg van sonde. Maar, Hy het nie weggedoen met die goeie Torah van die Koninkryk van die hemel nie.   Die Hebreeuse Matteus vertel ons dat Hy gekom het om die Torah uit te brei en om dit op ons harte te skryf soos geskryf in   Jeremiah 31:31-34 en Matteus 5:17-19.  Wanneer ons die Messias aanvaar as ons Verlosser, sluit ons ‘n verbond met Yahuwah en Sy Koninkryk.  Ons word “burgers” van Sy Koninkryk. (Filipense 3:20-21) Ons deel is om Sy ewige insettinge en wette wat Hy vir ons gegee het deur Sy dienskneg Moses te bewaar en te onderhou.  Die woord “wet”, gebruik in ‘n negatiewe konnotasie is ingelas in die Latynse  Vulgaat deur die Gnostiese vertaler Jerome, saam met ander verdraaide woorde.   
As jy die woord “Torah” vervang in jou Woord waar die woord “wet” staan sal dit jou oë oopmaak vir die waarheid.  Sy Torah is goed.  Dit is goed om wette te onderhou wat vir ons vrede, gesondheid en tevredenheid gee.  Ook, wanneer ons die Naam “Here” – 6 823 gebruik in die Bybel - vervang met die Vader se Naam – Yahuwah, sal jou oë ook oopgaan.  
Johannes 5:46-47; 6:45: “Maar as julle Moshe geglo het, sou julle My glo, want hy het van My geskryf.  En as julle sy geskrifte nie glo nie, hoe sal julle my woorde glo?”
In II Timoteus 3:14-17, sê die Apostel Sha’ul (Paulus) aan Timoteus: “Maar bly jy in wat jy geleer het en waarvan jy verseker is, omdat jy weet van wie jy dit geleer het, en dat jy van kleins af die afgesonderde Skrifte ken wat jou wys kan maak tot verlossing deur die geloof in die Messias Yahushua. Die hele skrif is deur Elohiem ingegee en is nuttig tot lering, tot weerlegging, tot teregwysing, tot onderwysing in die geregtigheid sodat die mens van Elohiem volkome kan wees, vir elke goeie werk volkome toegerus.”  Dít is die Woord van Elohiem wat die Romeinse Kerk die “Ou Testament” genoem het. 
Prediker 3:13: “Ek het ingesien dat alles wat Elohiem doen, vir ewig sal bestaan; daar kan niks bygevoeg en daar kan niks van weggeneem word nie; en Elohiem het dit so gemaak dat hulle moet vrees voor Sy aangesig.”
Tog volg mense die leuens en misleidings van Lusifer, vanaf die Tuin van Eden, dat Yahuwah en Sy Torah ‘n “binding” is en vermy moet word.  Die kerk het ‘n goedkoop Griekse platoniese, filosofiese “genade” aangegryp wat die mensdom in ‘n binding aan Satan gelei het deur die wellus van hulle vlees.  Die Messias het gesê dat Sy volgelinge “min” sal wees: Matteus 7:14: “…want die poort is nou en die pad is smal wat na die lewe lei, en daar is min wat dit vind.”  

Matteus 19:16-17 is ‘n stuk wat in die kerke nie gepreek word nie:  “En kyk, een kom na Hom en sê vir Hom:  Goeie Meester, watter goeie ding moet ek doen, dat ek die ewige lewe kan hê?”  En Hy sê vir hom: “…maar as jy in die lewe wil ingaan, onderhou die gebooie.”   Hy vra Hom: “Watter?” en die Messias gaan voort om van die Tien gebooie te noem. 
Die Messias is die lewende Torah, die Woord wat vlees geword het.  Om die gebooie van Yahuwah to onderhou beteken om Hom in gehoorsaamheid te volg!

Dit is ‘n historiese feit dat die Grieke weggebreek het van die lering van die Apostels in die middel-eerste eeu, en hulself “Christene” genoem het, na die aanbidders van die Hellenistiese/Egiptiese god van Alexandria, Egipte – Serapis.   Teen die tweede eeu, het die Keiser Hadrian geraporteer dat “Christene” wat hulle naam van die aanbidders van Serapis gekry het, ook hulself “Gnosties” noem. Vandag is Gnostitisme basies ‘n “New Age/Lusiferiese” lering dat Yahuwah die euwel een is wat Eva beperk het, en Lusifer die goeie een is wat vir haar die lug laat sien het.   Hierdie lering is prominent tussen die heersers van die wêreldregering van vandag.  In Albert Pike se Messelaar “Bybel” sê hy duidelik: “Ons god is Lusifer.”  Hy sê ook dat Yahuwah die duistere “God” is. 
Die vervolging van die ware volgelinge van die Messias gaan vandag nog voort.  
Om my oorspronklike vraag te beantwoord:  Die EEN TEKEN wat die vyand voor soek, wat die volgeling van Yahuwah identifiseer; behalwe dat hulle nie vark eet en die sewe feesdae van Yahuwah hou liewer as die vakansiedae van heidense Romeine, is die SHABBAT, of ‘Sabbat.’  
Hierdie dag begin met sononder Vrydagaand, en hou aan tot Saterdag sononder.   Genesis 1: Al Yahuwah se dae begin met sononder!  “Shabbat” in Hebreeus beteken: “’n Pouse, rus, staking van werk, om stil te sit.” 
Die ondervraers van die Rooms-Katolieke Kerk het fyn dop gehou, wie nie op “Saterdag” gewerk het nie—die dag van die god Saturnus. Hierdie is die opperste teken wat wys dat ons aan die Elohiem van die Skrifte behoort, en die Duiwel en sy agente weet dit.  Die volgelinge van die son god geloof van Griekeland, Rome en Persië aanbid op “Son-dag”.
Die Muslims aanbid op Vrydae, die dag van “Dagon” die vis god van die Filistyne.  Ander gelowe het hul eie dae van aanbidding en hulle reëls oor hoe om hulle gode te paai.  
Weereens sien ons die kompetisie van die berg Karmel na vore kom in ons tyd.  EliYahu (Elia) het al die profete van Ba’al geroep na die berg Karmel toe in I Konings 18, en vir hulle twee keuses gegee.   
I Konings 18:19-21: vertel Elija vir Agab, die Koning van die tien noorde stamme van Israel: “ ‘Stuur dan nou, laat die hele Yiesra’el by my bymekaarkom op die berg Karmel, ook die vier honderd profete van Asherah wat aan die tafel van Izebel eet.’ (Die “koningin van die Hemel” – ook genoem Ishtar of Easter) En EliYah het nader gekom na die hele volk en gesê: ‘Hoe lank hink julle op twee gedagtes?  As Yahuwah Elohiem is, volg Hom na; en as Baál dit is, volg hom na! Maar die volk het hom niks geantwoord nie.’ ” (kursiefdruk myne) Hierdie keuses is nog vandag se keuses.   
Met wie wil jy geïdentifiseer word?  Jy het regtig NET twee keuses: 1) Die Elohiem van Israel, Yahuwah, of 2) Ba’al--die son-god—wat die Grieke aanbid het as Zeus en die Romeinse Keiser, Konstantyn aanbid het as Mithra—en hom die naam van die Griekse god Iesous, hernoem het.  (Getranslitereer in Engels en Afrikaans as “Jesus”).  Die Naam van ons Verlosser is ‘n Hebreeuse Naam met ‘n betekenis wat Hom identifiseer met Sy Vader--“Yah”—EK IS. “Yahushua” beteken: “Yahuweh se verlossing.”  

Daar is ‘n derde alternatief, waaraan jy nie ‘n deel wil hê nie - Openbaring 3:15-16: Dié wat op die draad sit en nie kante wil kies nie—hierdie sal uit die Messias se mond gespoeg word met Sy koms. Die “Vervangings Teologie” van die meeste van Christendom het gekom met die skei van Yahuwah en Sy Seun—Om die Seun van Sy Vader te skei, en Hom te maak identifiseer met die son gode van die heidene - terug na Nimrod en Babilon na die vloed. 

Yahuwah en Yahushua was vervang met Griekse/Romeinse heidendom, wat die Afrikaners noem “kerk”.  

Konstantyn het, in die skepping van sy Rooms-Katolieke Kerk, ‘n godsdiens van sy eie skepping vir die uitsluitlike doel om sy ryk te verenig, om die populêre Persiese god van die tyd – Sol Invictus Mithra - gebou.  

Hier is waar “Son-dag” aanbidding van “die Here” ontstaan het:   Konstantyn het ‘n wet in die 4e eeu ingestel dat almal  “Iesous,” of “Yesu,” op die “eerbiedwaardige dag van die son”—die dag van die god wat hy aanbid het – Sol Invictus—die dag van Ba’al,  moet aanbid. (Ba’al beteken “here” of “meester”)--Son-dag. 

Hy het dit verpligtend gemaak, strafbaar met die dood, dat almal “kerk” toe gaan op hierdie dag.  Banke, skole en alle publieke geboue was toegesluit tot eer van Ba’al—die oorspronklike son god, Nimrod—van Babilon.  Hy het dit verpligtend gemaak, strafbaar met die dood, dat almal die heidense fees van die vrugbaarheidsgodin Astarte, Ashteroth, Diana of “Easter” bywoon.  Hy het dit verpligtend gemaak, strafbaar met die dood, om die verjaarsdag van Ba’al te vier – onder die naam van Tammuz, die seun van Nimrod—wie se verjaarsdag op Desember 25, val.   

Tammuz, seun van Nimrod, was vermoedelik deur ‘n wildevark deurboor, wat hy dood gemaak het voor hy gesterf het.  Tammuz was vermoedelik 40 jaar oud toe hy dood is.  Hy het ook vermoedelik wonderbaarlik uit die dood uit opgestaan op die Sondag van Ishtar (Easter) met die lofgesange: “Hy het opgestaan—hy het opgestaan uit die dood.”  Die kerk het ‘n tyd van rou en selfverloëning veertig dae voor sy “opstanding” aangewys vir Tammuz.(Esegiël 8:14). Dit het bekend geword as “Lent” in die Katolieke Kerk. Toe, tot eer van sy opstanding, het almal ham(vark) geëet op die fees van Ishtar (Easter).  Het jy ooit gewonder hoekom die tradisionele vleis, met die paasnaweek,vark is? Nou weet julle.  Daarom is enige persoon wat die Shabbat onderhou, nie vark eet nie en die feeste van Yahuwah onderhou, onder die doodsvonnis beskou.    

Konstantyn het ‘n swaard in die vorm van die simbool van sy nuwe godsdiens, die “crux”- kruis, gemaak.  Hy het voortgegaan onder daardie “teken” om die wêreld te verower en almal dood te maak wat hom teengestaan het – Jood en gelowige in die Messias albei, wat die Torah van Yahuwah bewaar het. Die Griekse woord is “stauros” – paal, of stok, boom, wat Deuteronomium 21:22-23 vervul--nie “kruis” wat betrekking het op die son god Tammuz nie. 
Teen die 4e eeu, het die kerk gedink hulle het al die gelowiges in die Messias dood gemaak wat die Torah bewaar het, en wat kopië van Matteus in Hebreeus gehad het.  Maar nee – hulle het nie almal van hulle uitgewis nie.  Teen die 13e eeu, het die kerk besef dat hierdie “ketters” nog bestaan.  Daarom is die Inkwisisie gebore om van hulle ontslae te raak.  Maar, hulle het oorleef en is vandag miljoene sterk.  Satan haat dié van Openbaring 12:7-17.
“Kerk” is ‘n Afrikaanse woord, vertaal van die Engelse “Church”.  Dit kom van “kirke” – ‘n Duitse woord wat kom van die godin Circe—die dogter van Helios, die son god.  Legende vertel dat sy beroemd was vir haar dade om mans in varke te verander. 
Dus, vanaf die middel-eerste eeu, het die vyande van Yahuwah en Sy Messias, en Sy Woord, ‘n vervalste godsdiens begin – ‘n godsdiens wat Yahuwah en Sy Messias sou skei, wat die ware Messias met ‘n ander “messias” van ‘n heidense afkoms vervang, in die plek van die ware Joodse Messias—dus die waarskuwing van die Apostel Sha’ul (Paulus) in Galasiërs 1.

Sha’ul (Paulus) en die ander Apostels het hierdie Gnostiese Christenskap in hulle tyd beveg, sowel as die tradisies van die Jode wat probeer het om mense te kry om hulle wette te onderhou om saligheid te kry.  
Vandag is Psalm 2 ten volle in bedryf. Die wêreld soek om Yahuwah en Sy Messias en Sy Woord (Messias is die Woord van Yahuwah in die vlees), van die planeet af te vernietig.  Sy Torah is beskou as “bande” en “toue” vir die “wetteloses”.  Tog, is Sy lering ons gesondheid, lewe en vrede—die “ligte juk” wat die Messias vir ons gee.    

I Johannes 5:2-3: “Hieraan weet ons dat ons die kinders van Elohiem liefhet:  wanneer ons Elohiem liefhet en Sy gebooie bewaar.  Want dit is die liefde tot Elohiem, dat ons Sy gebooie bewaar, en Sy gebooie is nie moeilik nie.”  

Daarom moet ons vir ‘n oomblik kyk na hierdie afgesonderde teken van Yahuwah – wat die identifiseering met Hom is – die Shabbat of weeklikse Sabbat. Die woord staan ook vir die “sewende dag” en is ‘n prentjie elke week van die 7e dag – of die 7000e millennium regering van die Messias op die aarde.  Elke sewe dae oefen ons vir die Koninkryk.  
Dit is die dag waarop Hy die meeste met Sy afgesondere geliefdes vergader, om met ons persoonlik te praat, om Sy gedagtes en planne met ons te deel, en om rus te gee van alle laste, probleme, en gewoel van die week.

1) Op hierdie dag, werk ons nie soos gewoonlik nie—ons skep nie.  Hy het Sy skepping gestaak op die sewende dag, en so ook moet ons staak om ons eie dinge te doen, en te fokus op Hom. 
2) Ons koop en verkoop nie, om te verhoed dat ander vir ons moet werk.  

Dít is die dag wat ons met Yahuwah en Yahushua saambring. Dit is die dag wat Hy ons leer van Sy Koninkryk op aarde, en ons leer wat ons deel daarin is.  Dit is die dag waarin ons “openbaring kennis” van Sy hart na ons gees ontvang.  Dit is die dag waarin ons met Sy planne en doelwitte konnekteer en leer wat ons deel daarin is.  Dit is die dag wat Hy met óns spandeer, en ons voorberei vir die tye wat kom.  
Dit is die dag waarin ons nog nader beweeg in ‘n persoonlike verhouding met Hom, omdat ons met Hom identifiseer in gehoorsaamheid aan Sy Verbond.  Dit is die dag wat ons saam met die hele Huis van Jakob verbind word om die Elohiem van Abraham, Isak en Jakob—ons voorvaders, te eer. Hy sal regeer oor die hele aarde vanaf die berg Sion in Jerusalem.  Sy afgesonderdes wat Sy Verbond onderhou sal saam met Hom regeer. In Openbaring 22:14, sien ons dat dié wat Sy gebooie onderhou en doen, die reg het tot die boom van die lewe en die reg het om die poorte van die Nuwe Jerusalem binne te gaan, vir ewig.   

Hoe lank gaan ons die Shabbat vier, en die nuwemane volg vir die tydsberekening van Sy Sewe Feeste (Levitikus 23) wat almal die Messias en Sy verlossing verteenwoordig?  

Hebreërs 4:9: “Daar bly dus ‘n onderhouding van die Shabbat oor die volk van Elohiem.”  Die Griekse woord vir “Sabbat onderhouding” is “sabattiamos, wat eenvoudig beteken: “Sabbat onderhou.” 

In Jesaja 55:8-11 lees ons dat wanneer Yahuwah Sy Woord uitstuur in die wêreld in, Hy dit nie weer terug roep nie.  Dit gaan voort om dít wat Hy verlang uit te voer.  Die Messias se dood het die diere offers vervul wat later bygelas is na die gee van die Torah as gevolg van die sondes van die mense wat gesondig het of “oortree” het teen Sy Torah.  Torah beteken Yahuwah se instruksies om reg-staande in Sy Koninkryk te wees!  Al die diere offers in die boek van Levitikus is vervul deur Yahushua as die “Lam van Elohiem”.  Hy is ons bemiddelaar.  Deur geloof in Sy dood, en opstanding, is ons van ons sondes vrygespreek, geregverdig, regverdig verklaar en vry gemaak. [Verwys na die artikel: “The Blood of Messiah”] 

Jesaja 66:22-23: “`Want soos die nuwe hemel en die nuwe aarde wat Ek maak, voor my aangesig sal bestaan’, sê Yahuweh, `so sal julle nageslagte en julle naam bestendig wees. (Hy praat met die priesters van die Zadok Priesterskap - Esegiël 44:15-24)  En elke maand op die nuwemaan en elke week op die Shabbat sal alle vlees kom om te aanbid voor my aangesig’ sê Yahuwah.”  

Hoe moeilik kan dit wees om elke sewende dag te ontspan en te rus?  Hoe moeilik kan dit wees om die wêreld af te draai en tyd met Hom in Sy Woord te spandeer, en om Hom toe te laat om jou te leer en jou die op die pad te rig wat jy persoonlik moet volg? 
Hoeveel gebondenheid is daar nou werklik betrokke wanneer ons op ‘n intieme vlak met die Skepper van die heelal interaksie het?  Kom nou mense!  Ons is voor gelieg deur Satan self en sy godsdienstige stelsel trawante.  Die laaste ding wat hy wil hê jy moet doen is om sy aartsvyand te leer ken.  So min mense ken Yahuwah regtig—wil jy nie iemand wees wat Hom wel ken nie?  As ons identifiseer met Yahuwah en Sy volk, sal die wêreld ons haat, ja.  Ja, ons sal vervolg word.  Maar, dit is ons roeping -  …ons moet deur baie verdrukkinge in die Koninkryk van Elohiem ingaan.” (Handelinge 14:22) II Timoteus 3:12: “En almal wat ook toegewyd wil lewe in die Messias Yahushua sal vervolg word.”  

Filippense 1:29: “…omdat dit aan julle ter wille van die Messias goedgunstiglik gegee is om nie alleen in Hom te glo nie, maar ook vir Hom te ly.” (Lees Romeine 8:16-17; I Petrus 4 en 5)  

Ja, jy sal dalk wel vervolg word omdat jy aan die Waarheid gehoorsaam is.  Die Messias het blykbaar gedink dit is normaal!  (Matteus 10:16-40) Maar, Lukas 14:25-33 vertel ons dat AS ons Yahushua wil volg, ons die kostes moet bereken and alles wat vir die siel en vleeslike natuur dierbaar is, agterlaat.  
Die ewigheid is naby, my vriende, en ek pleid met julle om die regte besluit te maak.  Jy het nie nodig om toe te laat dat dié wat Ba’al gekies het, jou stop om die Lam te volg waarookal Hy mag gaan nie.  Messias het die Torah gestap vir ons as ‘n voorbeeld van ons wandel met Hom.  

Van hierdie skrifte van Sy ewige Woord, en die voorbeeld van Messias en Sy volgelinge, het ons twee duidelike keuses – Óf ons identifiseer met Yahuwah se teken, óf ons identifiseer met die teken (merk) van die ondier stelsel van die Romeinse Ryk – en die dreigende-valse profeet uit Rome.  Die Vatikaan weet hierdie pous is die valse profeet!  
[Verwys asb na die studie van “Sunday Laws and the Returning Inquisition/Julie 31, 2013!] 
Josua 24:15: sê Josua:  “Maar as dit verkeerd is in julle oë om Yahuwah te dien, kies dan vir julle vandag wie julle wil dien: óf die magtiges wat julle vaders daar oorkant die Perat gedien het, óf die magtiges van die Amoriete in wie se land julle woon; maar ek en my huis, ons sal Yahuwah dien.”  

Uit vrees vir Yahuwah, maar ook uit regdenkbaarheid en goedgunstigheid aan myself vir die ewigheid, verkies ek om Yahuwah en Yahushua te dien!   

Hier is Sy eenvoudige instruksies:  

Eksodus 31:12-17: “Verder het Yahuwah met Mosheh gepraat en gesê: ‘Spreek jy met die kinders van Yiesra’el en sê, `JULLE MOET BESLIS MY SHABBATE ONDERHOU WANT DIT IS ‘N TEKEN TUSSEN MY EN JULLE IN JULLE GESLAGTE, SODAT DIE MENSE KAN WEET DAT EK YAHUWAH IS WAT JULLE AFSONDER.  Onderhou dan die Shabbat, want dit moet vir julle afgesonder wees.  Hy wat dit ontwy, moet beslis doodgemaak word; want elkeen wat daarop werk doen moet beslis doodgemaak word’ want elkeen wat daarop werk verrig, daardie siel moet uitgeroei word onder sy volksgenote uit.  Ses dae lank kan werk verrig word, maar op die sewende dag moet  dit wees , ‘n dag van volkome rus, afgesonder aan Yahuwah.  Elkeen wat op die dag van die Shabbat werk doen, moet beslis doodgemaak word.  En die kinders van Yiesra’el moet die Shabbat onderhou deur die Shabbat te vier in hulle geslagte as ‘n ewige verbond.  Tussen My en die kinders van Yiesra’el is dit vir ewig ‘n teken; want in ses dae het Yahuwah die hemel en die aarde gemaak, maar op die sewende dag het Hy gerus en hom verkwik.”
In Efesiërs 2:8-19, lees ons dat ons nie meer “heidene” is (barbare, heidene, vreemdelinge en buitelanders)wanneer ons “in Messias” is nie, maar ons is “in” die verbond en beloftes van Israel.  [Verwys na: “Are You a Gentile?”] 

Die Dag van Yahuwah is teen almal wat “wetteloos” is.  Die anti-messias is genoem “die wettelose een.”  “Wetteloosheid” is die breek van die Torah van Yahuwah—“sonde”.  In Matteus 7:21-23, sien ons dat in die Oordeel, mense na Messias toe sal kom met al hulle goeie diens dade, wat kastig vir Hom was.  Maar, Hy sê aan hulle: “Ek het julle nooit geken nie!  Gaan weg van My, julle wat ongeregtigheid bedryf!” m.a.w. julle wat sonder die Torah is.  ” Ek weet dit sê dit nie so in Afrikaans nie, maar die woord “wetteloos” in Grieks is “a nomia.” Dit beteken eenvoudig: “sonder die Torah.” Soos in Hebreeus, beteken “nomia” in Grieks, “lering en instruksies” maar “om skape te laat wei” is bygelas.   
Dié wat die “waarheid liefhet” sal deur Sy Gees gelei word in “ALLE WAARHEID” in--Johannes 16:13 en Romeine 8:28. II Tessalonisense 2:8-12 verduidelik aan ons dat dié wat die waarheid nie liefhet nie, verlei sal word met ongeregtigheid en sal veroordeel word.  Liefde vir die Waarheid is die belangrikste vir die voortsetting na die ewige lewe toe!  (Lees I Johannes 2:3-7!)
Ons werk is om gehoorsaam aan Hom te wees met ons hele hart, verstand en siel—studeer en gehoorsaam te wees aan Sy Woord en lief te wees vir Hom met alles wat binne ons is.  Hy sal ons lei in alle waarheid in deur die Gees van Yahuwah. Verder is ons werk om so veel as moontlik mense, wat Hy oor ons pad bring, voor te stel aan die ware Joodse Messias en ons Verbond met Yahuwah.  Ons werk is om seker te maak ons is in lyn met Sy wil vir ons.    

Ons is belieg, bedrieg en valsheid geleer deur mense wat ook mislei is.  Menige is kwaad oor die feit.  Ons moet berou hê oor ons deel in heidense praktyke, en dan voortgaan om Sy wil te doen.  
Sy Gees is nou besig om aan ons te restoreer, dít wat vir ons verlore was vanaf die tweede eeu, toe Rome die prediking van die Torah vir albei Joode en Torah onderhoudendes in Messias, met die doodstraf gestop het.  ‘n Oorblyfsel het oorleef deur die laaste 1900 jaar, ‘n oorblyfsel wat  teruggekeer het na die lering van die Messias en die Apostels - wat Sy Torah bewaar sowel as die getuienis van Messias Yahushua. 
Hy het ‘n oorblyfsel voorberei vandag wat Sy lering sal bewaar: 
Openbaring 12:17: “En die draak (Satan) was vertoornd op die vrou, en hy het weggegaan om oorlog te voer teen haar ander nakomelinge wat die gebooie van Elohiem bewaar en die getuienis van Yahshua hou.  En hy het op die sand van die see gaan staan.”  

Openbaring 14:12: “Hier kom die lydsaamheid van die afgesonderdes te pas; hier is hulle wat die gebooie van Elohiem en die geloof in Yahushua bewaar.”
Openbaring 22:14: “Geseënd is die wat Sy gebooie doen, sodat hulle reg kan hê op die boom van die lewe en ingaan deur die poorte in die stad.”  

‘n Klein oorblyfsel sal leef en oorbly – dit is dié wat sal “optree” omdat hulle “hulle Elohiem ken”--Daniel 11:32.

Hulle bewaar Sy opdragte en die geloof in Messias Yahushua.  Hulle het teruggekeer na die reine lering van die Messias en Sy Apostels.      

In baie van die derde-wêreld lande, word dié wie se geloof in die Verslosser van Matteus, Markus, Lukas en Johannes, en wat baie min anders ken, gemartel vir hulle geloof.  Ek het met die vervolgde gelowiges in Sjina gewerk.  Hulle is rein van hart, kinderlik en is gewillig om vir Hom te sterf.  Dié wat sterk staan in hulle geloof in die Verlosser, word groot genade en barmhartigheid getoon van die Vader  — omdat Hy weet in Wie hulle, hulle vertrou plaas.  Hierdie mense sal regeer saam met Hom (Openbaring 20:6). Ons oordeel is gebaseer op ons kennis en tot watter mate ons leef volgens wat Hy ons gegee het.  (Lukas 12:47-48) “en aan wie hulle veel toevertrou het, van hom sal hulle oorvloediger eis.”  

Die van ons, vir wie die Waarheid gegee is in hierdie laaste uur, moet daarvolgens lewe.  As ons Sy merk van identifiseering nie neem en Sy afgesonderde opdragte gehoorsaam nie, sal ons makliker die “merk van die anti-messias neem—die een wat die wêreld gaan bedrieg sodat mense glo hy is die regte messias. (Openbaring 13) Selfs die “uitverkorenes” kan mislei word het Messias gesê.  Ons moet nou tyd spandeer om die regte Messias te leer ken sodat die vervalste vir ons ontbloot sal wees.   

Eksodus 20:8-11: DAAR IS TIEN GEBOOIE  - NIE NEGE NIE! “Onthou die dag van die Shabbat, dat jy dit afsonder.  Ses dae moet jy arbei en al jou werk doen; maar die sewende dag is die Shabbat van Yahuwah jou Elohiem; dan mag jy geen werk doen nie – jy of jou seun of jou dogter, of jou dienskneg of jou diensmaagd, (Of werkers by ‘n restaurant, of die kruidenierswinkel assistente, ens)of jou vee of jou vreemdeling wat in jou poorte is nie.  Want in ses dae het Yahuwah die hemel en die aarde gemaak, die see en alles wat daarin is, en op die sewende dag het Hy gerus.  Daarom het Yahuwah die dag van die Shabbat geseën en dit afgesonder.  
(Kursiefdruk myne) 
Vir meer oor hierdie, verwys na Nehemia 13, waar hy praat oor die verkoop van kos op die Shabbat binne die poorte van Jerusalem, stop.  

I Petrus 1:16:  “Wees afgesonder want Ek is afgesonder.”
Levitikus 19:1: “Verder het Yahuwah met Mosheh gepraat en gesê: Spreek met die hele vergadering van die kinders van Yiesra’el en sê vir hulle:  Afgesonder moet julle wees, want Ek, Yahuwah julle Elohiem, is afgesonder.’ ”   

“Wees afgesonder WANT EK IS Afgesonder” (Levitikus 11:45-46; 19:1; 20:7-8, 26; I Petrus 1:16; Hebreërs 12:14b; Openbaring 22:11b) 

Ons is opdrag gegee om uit die midde van die wat wetteloos is, te kom, liefhebbers van die Wêreld, en vyandig teen die goeie Torah van Yahuwah is, en onsself afsonder van die stelsel wat Hy met Sy toorn gaan vernietig.  As jy van Sy toorn gered wil word, moet jy Sy gebooie onderhou.  Sy toorn kom op die “kinders van ongehoorsaamheid” – (II Korintiërs 6:14-7:1; Jakobus 4:4; Efesiërs 5:1-11) 
Al die Apostels, Disipels, alle vroë gelowiges wat die Apostels se lering gevolg het, het Shabbat gehou en die Feeste, sowel as die dieët rëels van ons Skepper vir ons gesondheids ontwil.  Dit was dié wat die Romeine gejag en doodgemaak het.  Soos die Grieke ‘n vervalsing van die Hebreeuse Messias geskep het, deur hulle god Zeus te gebruik as die hoof Verlosser  – Iesous (ee-zeus) –  hulle het selfs die Apostel Sha’ul (Paulus) probeer vermoor.  
Esegiël 20:19-25: “Ek is Yahuwah, julle Elohiem; wandel in My insettinge en onderhou My verordeninge en doen dit.  En sonder my Shabbatte af; en hulle sal ‘n teken wees tussen My en julle, dat julle kan weet dat Ek Yahuwah julle Elohiem is.  Maar die kinders was rebels teen My:  hulle het nie gewandel in my insettinge en my verordeninge nie onderhou om dit te doen nie – wat die mens moet doen, dat hy daardeur kan lewe; hulle het my Shabbatte ontwy.  Toe het Ek gesê  dat Ek My gramskap oor hulle sal uitstort, om my toorn te laat uitwoed teen hulle in die woestyn.  Ek het my hand teruggetrek en gehandel ter wille van My Naam, dat dit nie ontwy sou word voor die oë van die nasies voor wie se oë Ek hulle uitgelei het nie. Tog het Ek My hand vir hulle opgehef in die woestyn, dat Ek hulle sal versprei onder die nasies en hulle sal verstrooi in die lande; omdat hulle my verordeninge nie gehou het nie, maar my insettinge verwerp het en my Shabbatte ontwy het en hulle oë agter die drekgode van hulle vaders aan was.  So het Ek dan ook aan hulle insettinge gegee wat nie goed was nie, en verordeninge waardeur hulle nie sou lewe nie.” 
In 722 BCE, is die noordelike 10 stamme versprei ONDER die nasies in.  Met Yom Teruah, 2007 BCE, het die 2,730 jarige straf van die noordelike stamme tot ‘n einde gekom.  Die Ortodokse Joode het dit geweet, en het die einde van die straf op die Huis van Efrayiem, Josef, Israel gevier. [Verwys na: “Who are the Ten?”]  Die grootste en finale straf wat Yahuwah ooit oor Sy volk gebring het is om hulle uit die Land van Israel te versprei. In 70 CE, is meeste van die Huis van Juda ook versprei, ONDER die nasies in.  Nou is Yahuwah besig om ‘n oorblyfsel huis toe te roep van AL die stamme van Ya’cob!  
[Verwys na: “The Aliyah Scriptures”]

Een laaste Skrif uit ‘n paar honderd verse oor Shabbat:  Jesaja 58:13: “As jy jou voet weerhou (om nie te vertrap nie) van die Shabbat – om nie jou sake op my afgesonderde dag te doen nie, en as jy die Shabbat ‘n verlustiging noem en die afgesonderde dag van Yahuwah hooghou; en as jy dit eer deur nie jou gewone gang te gaan nie, nie geleentheid vir jou sake soek of ydele taal praat nie; dan sal jy jou verlustig in Yahuwah, en Ek sal jou laat ry oor die hoogtes van die aarde en jou laat geniet die erfdeel van jou vader Yaákov; want die mond van Yahuwah het dit gesê’ ”  

Shalom met liefde,

Yedidah
Junie 2, 2007 Shabbat/hersien Maart 11, 2014 

Vertaal, Maart 13, 2016.  Alle Skrifte gebruik kom uit die Woord en Getuienis Bybel, gepubliseer 2004.

(Die Name wat gebruik is in die Woord en Getuienis Bybel – Yahweh en Yahshua – is vervang met die gebruike volgens Yedidah se artikels – Yahuwah en Yahushua.)

Nota:  vir verdere studie:  Ek het ‘n volledige studie op Shabbat getitel:  Shabbat is Eternal.  Ek het navorsing/studies gedoen op Christenskap tot by die wortelpunte en het ‘n klein boek geskryf op hierdie onderwerp, genoem:  The Foundation of Deception. Dit is gevul met aanhalings.   

Yahuweh’s Seven Appointments With Man – Hierdie kort studie vertel hoe die sewe Feeste van Yahuwah die Messias en Sy werk vir ons Saligheid uitbeeld. 
Replacement Theology – ‘n Oorhoofse siening oor wat die Kerk gedoen het om ons te verwyder van ons Hebreeuse wortels. 
Vir verdere studie, beveel ek aan dat julle alleen saam met die Gees van Yahuwah sit en elke vers in die Bybel wat oor die Shabbat praat, deurgaan.  As julle ‘n volledige konkordansie van die Bybel het, hoef julle eenvoudig net deur elke vers te lees op die woord, Sabbat.  Ek beveel aan dat julle Levitikus 23 lees en sien dat die Feeste, die Feeste van Yahuwah is, en nie Moses se skepping nie. 
Vir verdere studie, beveel ek die volgende boeke ook aan:
Michael Brown se Our Hands Are Stained With Blood
James Carroll se Constantine’s Sword

Don Esposito se The Great Falling Away

C.J. Koster se Come Out of Her My People (vertaal: Kom Uit Haar Uit My Volk)
Lew White se Fossilized Customs
Norman Willis se Nazarene Israel

